ՀԱՅՏԱՐԱՐՈՒԹՅՈՒՆ

ՆԱԽԱՈՐԱԿԱՎՈՐՄԱՆ ԸՆԹԱՑԱԿԱՐԳԻ ՄԱՍԻՆ

Հայտարարության սույն տեքստը հաստատված է երկու փուլով մրցույթի գնահատող հանձնաժողովի 2019 թվականի հուլիսի 15․07․2019թ․- ի N 1 որոշմամբ և 
հրապարակվում է «Գնումների մասին» ՀՀ օրենքի 24-րդ հոդվածի համաձայն
Ընթացակարգի ծածկագիրը`  ՓՄՁ-ԵՓ-ՃԵԿ-01/19     
I. ԳՆՄԱՆ ԱՌԱՐԿԱՅԻ ԲՆՈՒԹԱԳԻՐԸ

 Պատվիրատուն` «Հայաստանի փոքր և միջին ձեռնարկատիրության զարգացման ազգային կենտրոն» հիմնադրամը, որը գտնվում է քաղաք Երևանում, Մ․ Մկրտչյան 5ա հասցեում, ՀՀ Լոռու մարզում հիմնադրվող ճամփեզրյա կայանի կառավարման ծառայությունների ձեռքբերման նպատակով կազմակերպվելիք երկու փուլով մրցույթի հնարավոր մասնակիցների որոշման նպատակով հայտարարում է նախաորակավորման ընթացակարգ:
Գնման առարկա է հանդիսանում ՀՀ Լոռու մարում հիմնադրավող ճամփեզրյա կայանի կառավարման ծառայությունների ձեռքբերումը:
Տ ե խ ն ի կ ա կ ա ն   բ ն ու թ ա գ ի ր
ՏԵՂԵԿԱՆՔ

Ճամփեզրյա կայանի հիմնադրման վերաբերյալ

Նախաբան

Ճամփեզրյա կայանի (Կայան) հիմնադրումը ՀՀ Լոռու մարզում իրականացվում է ` «Հայաստանի փոքր և միջին ձեռնարկատիրության զարգացման ազգային կենտրոն» հիմնադրամի (այսուհետ՝ Հիմնադրամ) կողմից իրականացվող Եվրոպական Միության և ՀՀ տարածքային կառավարման և զարգացման նախարարության կողմից համաֆինանսավորվող «Տարածաշրջանային ՓՄՁ-ների մրցունակության խթանումը» ծրագրի «Ենթակառուցվածքների զարգացում» բաղադրիչի շրջանակներում։ 

Ներկայումս ընթացքի մեջ են Ճամփեզրյա կայանի (այսուհետ՝ Կայան) շինարարական և կահավորման աշխատանքները։ Կայանի գործարկումը նախատեսվում է ս․թ․օգոստոս-սեպտեմբեր ամիսների ընթացքում։
Ի՞ նչ է ճամփեզրյա կայանը 

Ճամփեզրյա կայանը ի սկզբանե մշակվել է Ճապոնիայում, երկրի տեղական  տնտեսական և սոցիալական զարգացման համար: Ճամփեզրյա կայանը մայրուղու վրա գտնվող բազմաֆունկցիոնալ վաճառքի և հանգստի հաստատություն է։ Այն հանրային հաստատություն է, որը ծառայում է տեղական տնտեսական զարգացմանը, ապահովելով ինչպես զբոսաշրջիկների, այնպես էլ տեղական համայնքի մարդկանց կարիքները, և նոր հնարավորություններ է ստեղծում` ուշադրություն դարձնելով երեք (3) հիմնական գործառույթների վրա՝ տեղական տնտեսական զարգացում, տեղեկատվական կենտրոն և հանգստի կետ։

Հաստատությունը զբոսաշրջիկներին տալիս է տարածաշրջանի/տեղանքի հստակ զգացում։ Այս տիպի ենթակառուցվածքի  տնտեսական և սոցիալական օգուտներն ակնհայտ են, և դրանց օրինակները, ինչպիսին է  “Michinoeki”-ին, առկա են մի շարք երկրների մայրուղիներին։

Ճամփեզրյա կետերը նորություն չեն Հայաստանում, սակայն մեծ տարբերություն կա Ճամփեզրյա կայանի և  այլ նման ճամփեզրյա հաստատությունների միջև, որոնք առկա են Հայաստանում (օրինակ՝ Ապարանում, Սևանում և այլն)։ 

Ճամփեզրյա կայանը տարածաշրջանային տնտեսական զարգացմանն ուղղված բազմաֆունկցիոնալ կառույց է, որը կծառայի որպես՝

· տեղական ապրանքների/ծառայությունների ուղղակի վաճառքի կետ․ կներկայացվի առնվազն 30 տեղական ՓՄՁ-ների յուրահատուկ արտադրանքը՝ հատկապես սկսնակներինը, որոնք դեռևս ի վիճակի չեն ներկայանալ մեծ շուկաներում։

· տեղեկատվական կենտրոն այցելուների և զբոսաշրջիկների համար․  տեղեկատվություն կտարածվի մարզի զբոսաշրջային գրավչությունների և ծառայությունների վերաբերյալ։

· հանգստի կետ անցորդների համար․ անցորդները կկարողանան կանգ առնել, օգտվել հանրային ծառայություններից, կատարել գնումներ և հանգստանալ։

· բուժ կետ – այցելուներին առաջին օգնություն ցուցաբերելու նպատակով։ 
· շուկայավարման/մոնիտորինգի հարթակ և խորհրդատվական կենտրոն տեղական ՓՄՁ-ների համար․ վաճառվող ապրանքների/ծառայությունների վերաբերյալ հաճախորդների կարծիքները կհավաքագրվեն և կփոխանցվեն արտադրողներին՝ վերջիններիս արտադրանքի/ծառայությունների որակի բարելավման նպատակով։

· ժամանակավոր ապաստարան արտակարգ իրավիճակների դեպքում․ կգործի առաջին բուժօգնության կետ: 

Կայանի կողմից կարող են կազմակերպվել նաև տեղական ապրանքների ցուցահանդեսներ, տոնավաճառներ, փառատոններ, վարպետաց դասեր և այլ միջոցառումներ՝ տարածաշրջանի գրավչությունները և տեղական արտադրանքը ներկայացնելու և առաջ մղելու նպատակով։

Ճամփեզրյա կայանի տեղակայումը

Ճամփեզրյա կայանը տեղակյաված է երկու քաղաքների՝ Սպիտակի և Վանաձորի միջև,  M3 մայրուղու աջ մասում, 118+700 կմ․ Ղուրսալի և Քարաձոր համայնքների խաչմերուկի մոտ, որը Ղուրսալի (Արջահովիտ) համայնքի ադմինիստրատիվ տարածքում է գտնվում։  

Այն միահարկ կառույց է, որը բաժանված է ֆունկցիոնալ  հատվածների (խանութ, տեղեկատվական կենտրոն, սննդի հատված, բուժ կետ) և օժանդակ բաժին՝ ադմինիստրատիվ նպատակով։ Շինության հետ միասին, Ճամփեզրյա կայանն ունի նաև տարածք մեքենաներ կայանելու համար՝ նախատեսված ավտոբուսների, բեռնատարների և ուղևորատար մեքենաների համար, այն ունի նաև կանաչ գոտի։  

Կից ներկայացվում են Կայանի հատակագիծը և ինտերյերի նկարները։ 

Տեղանքի ընտրությունը հիմնված է հետևյալ հիմնական գործոններով․
· Կարևոր խաչմերուկ․ առաջարկվող  տարածքը մոտ է M7 and M3 խաչմերուկին, որը կապում է Շիրակի մարզը (Գյումրի) և Լոռու մարզը (Սպիտակ)։ M3-ը կարևոր երթուղի է դեպի Վրաստան և Ռուսաստան և այն կապում է՝  Երևան-Վանաձոր-Ալավերդի-Թբիլիսի, Գյումրի-Սպիտակ-Ստեփանավան-Տաշիր-Թբիլիսի,Գյումրի-Վանաձոր-Ալավերդի-Թբիլիսի ավտոճանապարհները։  Այն տեղակայված է այն ճանապարհին, որն օգտագործվում է Ստեփանավան-Թումանյան, Ստեփանավան-Տաշիր ուղևորվելու համար, որն  այժմ օգտագործվում է մի շարք ճամփորդների կողմից՝ հասնելու համար Հայաստան-Վրաստան սահմանին (Բագրատաշեն և  Վրաստան)։  M3 – ը հատվում է M6-ի հետ, որը մեկ այլ կարևոր միջպետական ճանապարհ է․ Վանաձոր-Ալավերդի-Վրաստան սահման։ M3 ճանապարհով են անցնում Հայաստանից Վրաստան և Ռուսաստան գնացող մեքենաները։  

· Հողի առկայությունը․ Ճամփեզրյա կայանի արդյունավետ գործունեության համար անհրաժեշտ է ամենաքիչը 3,500-4,000 մ2։ Ընտրված տարածքը զբաղեցնում է 5,000 մ2,   և տարածքի ավելի, քան 10,000 մ2-ին հասանելի է  հետագա ընդլայնման համար։ 
· Մեքենաների ինտենսիվությունը․ M3-ի վրա  տրանսպորտի միջին  ինտենսիվությունը, որը տրամադրվել է Տրանսպորտի, կապի և տեղեկատվական տեխնոլոգիաների նախարարության կողմից, մոտ 7000 մեքենա է կազմում։ Ալավերդի-Ախթալա ճանապարհի վերանորոգումը և Գյումրու օդանավակայանի գործունեությունը զգալիորեն կավելացնեն շարժը այս ուղղությամբ, որը ենթադրում է, որ այցելուների քանակը կավելանան։  

· Մոտակա բնակավայրեր․Կան ավելի, քան 14 բնակավայրեր առաջարկվող տեղանքում, որոնցից հեռավորությունը մեքենայով 10-15 րոպե է կազմում։ Այդ բնակավայրերի բնակչության թիվը հասնում է 20000-ի (Վանաձոր քաղաքը չի ներառվում)։ 

· Տուրիստական ուղղություն․ Լոռին Հայաստանի հիմնական տուրիստական ուղղություններից է։ Ըստ տուր օպերատորների, գրեթե բոլոր զբոսաշրջիկները, որոնք օգտվում են տուր օպերատորների ծառայություններւց, այցելում են Լոռու մարզ, մասնավերապես՝ Հաղպատի և Սանահինի վանքեր, եկեղեցիներ, Վանաձորի և Սպիտակի բուսաբանական այգիներ և այլ պատմական վայրեր։ Ճանապարհը դեպի Ճամփեզրյա կայան Երևանից դեպի M3 մայրուղի, անցնում է Արագածոտնի մարզով, որը ևս գրավիչ տուրիստական ուղղություն է։  
· Տեղական ապրանքների և ծառայությունների հասանելիությունը․ ավելի, քան 30 տեղական  ապրանքներ են  հայտնաբերվել, որոնք կարող են դառնալ  Ճամփեզրյա կայանի պոտենցիալ մատակարարողներ, ապրանքները ներառում են, բայց չեն սահմանափակվում հետևյալով՝  պանիր, մեղր, հուշանվերներ, թարմ բանջարեղեններ և հատապտուղներ, պահածոյացված արտադրանք, խոտաբույսեր, համեմունքներ, խմիչքներ, թխվածքներ և այլն, ինչպես նաև հետևյալ ծառայությունները՝ հյուրանոցներ, հյուրատներ, տուրիստական գործակալություններ, սրճարաններ, ռեստորաններ  ատրակիցոններ և այլն։ 
Ճամփեզրյա կայանի կառավարումը

Ճամփեզրյա կայանի կառուցման և կահավորման աշխատանքներն իրականացվում են ԵՄ կողմից համաֆինանսավորվող «Տարածաշրջանային ՓՄՁ-ների մրցունակության խթանումը» ծրագրի շրջանակներում։ Շինությունը և ձեռքբերված գույքը, Ծրագրի ավարտից հետո, սեփականության իրավունքով, պատկանելու են Հիմնադրամին, որոնք առնվազն երեք տարի պետք է ծառայեն ըստ նախանշված նպատակի։ Ուստի՝ Ճամփեզրյա կայանի արդյունավետ կառավարումն ապահեվոլու նապատակով, նախատեսվում է, որ Հիմնադրամը հիմնադրում է սահմանափակ պատասխանատվությամբ ընկերություն, որի կառավարումը նախատեսվում է փոխանցել մրցույթային կարգով ընտրված կազմակերպությունը (այսուհետ՝ Օպերատոր)։ Ընտրված Օպերատորի հետ Հիմնադրամը (որպես հիմնադրված սահմանափակ պատասխանատվությամբ ընկերության միակ մասնակից և վերջինիս անունից)  կկնքի գույքի և ՍՊԸ-ի կառավարման պայմանագիր առնվազն երեք տարով՝ համաձայն «Սահմանափակ պատասխանատվությամբ ընկերությունների մասին» ՀՀ օրենքի 44-րդ հոդվածի։ 

Օպերատորը Ճամփեզրյա կայանի գործունեությունը պետք է կազմակերպի ըստ սահմանված գործելակերպի՝ ուղղված տեղական տնտեսական զարգացմանը և այցելուների բավարարվածության աստճանի բարձրացմանը։ 

Հիմնադրամը, որպես գույքի սեփականատեր և Ծրագրի հեղինակ պետք է ապահովի Օպերատորի գործունեության կանոնակարգումը, մասնավորապես պետք է հաստատի Օպերատորի կողմից ներկայացված մարքեթինգային ռազմավարությունը, ՓՄՁ-ների և նրանց կողմից վաճառվող արտադրանքի ընտրության չափորոշիչները, գնահատի գործունեության ֆինանսական արդյունքները, իրականացնի մոնիտորինգ և այլն։ 

ՀՀ զբոսաշրջության պետական կոմիտեի հետ համագործակցությամբ կկազմակերպվի Կայանի տեղեկատվական կենտրոնի գործունեության կանոնակարգումը։ 

Օպերատորը պատասխանատու է շինությունների և սարքավորումների պատշաճ պահպանման համար և պարտավորվում է հոգալ անհրաժեշտ բոլոր գործառնական ծախսերը, ներառյալ անձնակազմի, մարքեթինգի, կոմունալ վճարումների, ընթացիկ վերանորոգման, պահպանման և այլ ծախսերը: 

Օպերատորը պետք է ձեռնարկի անհրաժեշտ բոլոր միջոցները շահույթի առաջացման և ավելացման համար և ապահովել Ճամփեզրյա կայանի  կայուն շահագործումը, ինչպիսիք են, 1) հայտնաբերել և ներկայացնել ապրանքները/ ծառայությունները, որոնք կարող են ավելի բարձր արժեք ունենալ, 2) ունենալ մշտական և գրավել նոր այցելուներ, 3) այցելուներ գրավելու համար տեղական միջոցառումներ և գովազդային արշավներ կազմակերպել:

Օպերատորի վարձատրությունը կսահմանվի գործունեությունից ստացված շահույթից տոկոսի ձևով։ Շահույթի չբաշխված մասը Հիմնադրամի կողմից կուղղվի տնտեսական զարգացմանն ուղղված նմանատիպ այլ ծրագրերի իրականացմանը։ 

«Հայաստանի ՓՄՁ զարգացման ազգային կենտրոն» հիմնադրամի (այսուհետ՝ «Հիմնադրամ»), որպես «Ճամփեզրյա կայան» ՍՊԸ-ի (այսուհետ՝ «Կայան») միակ մասնակցի, և Կայանի օպերատորի (այսուհետ՝ «Օպերատոր») միջև կնքվող պայմանագրի էական պայմանները

	Պայմանագրի առարկան՝
	Օպերատորը, նշանակվում է որպես Կայանի կառավարիչ և իրականացնում է Կայանի գործադիր մարմնի գործառույթները, ինչպես նաև վերջինիս գույքի տիրապետում և օգտագործում՝ Պայմանագրի պայմաններին և նպատակներին համապատասխան՝ ձգտելով առավելագույնի հասցնել Կայանի գործունեության արդյունքում ձևավորվող շահույթը։

	Օպերատորի պարտականությունների կատարումն անձամբ՝
	Օպերատորը՝ Պայմանագրից բխող Կայանի կառավարման իր պարտականությունները պետք է կատարի անձամբ՝ իր աշխատակիցների միջոցով և չի փոխանցի կամ վերահանձնարարի այդ պարտականությունների կատարումը երրորդ անձանց, բացառությամբ Կայանի գույքի պահպանման, հաշվապահական հաշվառման վարման և այլ մասնագիտական հմտություններ պահանջող գործառույթների, որոնք կարող են հանձնարարվել մասնագիտական ծառայություններ իրականացնող ընկերությունների 

	Էական կատարողական ցուցիչներ (ԷԿՑ)՝ 
	· ՀՀ Լոռու մարզի առնվազն 30 արտադրողների հետ կնքված մատակարարների պայմանագրեր, որոնց արտադրանքը կներկայացվի Կայանի միջոցով։
· Այցելուների թվի ավելացում։

· Օպերատորի շրջանառությունը կանխատեսում​ներով նախատեսվածից շեղում ոչ ավել քան 30%:

	Պայմանագրի գինը՝ 
	Գործոնային՝ տոկոս Կայանի գործունեության շահույթից։  

	Գործողության ժամկետ՝
	Առնվազն 3 տարի, երկարացման հնարավորությամբ

	Օպերատորի/տնօրենի ներդրումներ՝ 
	Կայանի գործունեության համար շրջանառու կապիտալ և անհրաժեշտության դեպքում լրացուցիչ սարքավորումներ/գույք (առկա սարքավորումների և գույքի նկարագրությունը բերված է սույն հայտում։ 

	Բանկային երաշխիք՝
	Որպես Կայանի գույքի պահպանության և Կայանի տարածքում անվտանգության պահպանման պարտականության ապահովման միջոց։
(Գույքի արժեքի 1-2% սահմաններում)

	Կայանի գույքի պահպանության և Կայանի տարածքում անվտանգության պահպանման պարտականություն՝
	կրում է Օպերատորը

	Կայանի գույքի ընթացիկ վերանորոգման պարտականությունը՝ 
	կրում է Օպերատորը 

	Սանիտարական նորմերի և կիրառելի տեխնիկական կանոնակարգերի պահպանման պարտականություն՝
	կրում է Օպերատորը 

	Աշխատանքային իրավունք՝ 
	Օպերատորը պարտավորվում է որպես կառավարիչ Կայանի անունից աշխատանքային հարաբերություններում հանդես գալ ՀՀ աշխատանքային օրենսդրության պահանջների խիստ պահպանմամբ 
 

	Հիմնադրամի հաստատումը պահանջող գործարքներ՝ 
	Խոշոր գործարքներ (ըստ Կայանի կանոնադրության), ինչպես նաև ցանկացած այլ գործարք (կամ մի քանի փոխկապակցված գործարք)՝ անգամ եթե այն որակվում է որպես Կայանի առօրյա տնտեսական գործունեության ընթացքում կատարվող գործարք, եթե դրա արժեքը գերազանցում է 1,000,000 ՀՀ դրամը։  

	Կայանի հաստիքացուցակը՝
	Օպերատորը պարտավորվում է Հիմնադրամի հաստատմանը ներկայացնել Կայանի հաստիքացուցակը։ Հավելավճարները/պարգևավճարները ենթակա են համաձայնեցման Հիմնդրամի հետ։

	Կայանի տարածքի և գույքի նպատակային օգտագործում 
	Օպերատորը Կայանի տարածքը և գույքը պետք է օգտագործի բացառապես Հիմնադրամի կողմից սահմանված նպատակներով․ ցանկացած շեղում այդ նպատակներից պահանջում է Հիմնադրամի նախնական գրավոր համաձայնությունը։ 

	Սեփականության իրավունք՝
	Կայանի գործունեության նպատակով ձեռք բերված գույքը Կայանի սեփականությունն է։ Օպերատորը կրում է նման գույքի նկատմամբ իրավունքների գրանցման (երբ դա անհրաժեշտ է ըստ օրենսդրության) պարտականությունը:   

	Օպերատորի պարտազերծում՝
	Հիմնադրամը պարտազերծում է Օպերատորին ցանկացած նյութական պատասխանատվությունից, որը վերջինս կարող է կրել Կայանի կառավարչի իր գործառույթները կատարելիս՝ պայմանով, որ նման նյութական պատասխանատվության հիմք հանդիսացած գործողությունները կատարվել են բարեխիղճորեն և Պայմանագրի պահանջներին համապատասխան:

	Օպերատորի կողմից տրամադվող հավաստումներ՝ 
	· Կայանի շահագործման համար անհրաժեշտ փորձի և հմտությունների առկայություն (ըստ մրցութային փաստաթղթերի), 

· Կայանի շահագործման համար անհրաժեշտ ֆինանսական և մարդկային ռեսուրսների առկայություն (ըստ մրցութային փաստաթղթերի), 

	Հաշվապահական հաշվառում՝
	Կայանի գործունեության հաշվապահական հաշվառման վարում Օպերատորի կողմից Կայանի տարածքում՝ ՀՀ օրենսդրության և միջազգային չափանիշներին համապատասխան:

	Փաստաթղթերի պահպանում՝
	Օպերատորի կողմից Կայանի անունից կամ դրա առչնությամբ կնքված, ստորագրված ցանկացած պայմանագրի, համաձայնագրի կամ այլ փաստաթղթերի, ինչպես նաև դրանց բանակցման գործընթացի (երբ հնարավոր է) պատշաճ պահպանում:

	Հաշվետվություններ՝
	Օպերատորը պարտավոր է Հիմնադրամին ներկայացնել հաշվետվություններ Կայանի գործունեության մասին․  

· Էական հաշվապահական տվյալներ և տեղեկատվություն Կայանի անունից կամ դրա առնչությամբ ստորագրված գործարքների վերաբերյալ ՝ յուրաքանչյուր ամսվան հաջորդող 15-րդ օրը, 
· Եռամսյակային/կիսամյակային/տարեկան՝ ըստ Էական կատարողական ցուցիչների (ԷԿՑ), ներառյալ հաճախորդների և մատակարարների մոնիտորինգի արդյունքները։ 

	Ստուգումներ՝
	Հիմնադրամն իրավունք ունի իրականացնել Կայանի գործունեության և Կայանի առնչությամբ Օպերատորի գործունեության ստուգում։ Այդ նպատակով Օպերատորը պարտավոր է Հիմնադրամի համար 5 աշխատանքաին օր նախապես արվող ծանուցմամբ հասանելի դարձնել բոլոր անհրաժեշտ փաստաթղթերը, հաշվապահական հաշվառման ծրագրերը և տեղեկատվությունը։ 

	Պայմանագիրը Հիմնադրամի/Կայանի կողմից միակողմանի լուծելու և Օպերատորի/տնօրենի գործառույթները դադարեցնելու հիմքերը՝
	1. Պայմանագրի էական պայմանի մեկանգամյա կամ ոչ էական պայմանի պարբերական խախտումը, 

2. Օպերատորի մեծամասնություն կազմող բաժնետերերի փոփոխություն, 

3. Օպերատորի/տնօրենի սնանկությունը, անվճարունակությունը, սնանկության վտանգը, 

4. Օպերատորի ներգրավումը դատական գործընթացներում, որոնք կարող են հանգեցնել վերջինիս սնանկությանը, լուծարմանը, սեփականության փոփոխությանը, 

5. Օպերատորի կողմից տրամադրված հավաստումների խախտում,  

6. Այլ սովորաբար օգտագործվող պայմանագրի լուծման հիմքեր:

	Պայմանագրի փոփոխություններ՝
	Կողմերի գրավոր համաձայնությամբ 

	Զիջում և փոխանցում՝
	Օպերատորն իրավունք չունի Պայմանագրից բխող իր իրավունքները և պարտականությունները փոխանցել կամ որևէ այլ կերպ զիջվել երրորդ անձանց

	Կիրառելի իրավունք՝ 
	ՀՀ օրենսդրություն 

	Վեճերի կարգավորում՝
	30-օրյա բանակցություններ, որին հաջորդում է վեճի քննությունը պատասխանողի գրանցման վայրի դատարանների կողմից


Կայանի հավանական այցելուների թիվը
Ակնկալվում է, որ Ճամփեզրյա կայանը կայցելեն, ինչպես տեղացիները, այնպես էլ Հայաստանի այլ մարզերից ժամանած զբոսաշրջիկները, ինչպես նաև օտարերկրյա զբոսաշրջիկները: Տեղացիների, շրջակա գյուղերի և Վանաձորի բնակիչների համար Ճամփեզրյա կայանը կդառնա հարմար վայր ճանապարհին Լոռու տարբեր մասերից բերված եզակի ապրանքներ գտնելու համար։

Համաձայն կատարված ուսումնասիրությունների և ՀՀ «Հայաստանի ավտոմոբիլային ճանապարհների տնօրինություն» ՊՈԱԿ-ի կողմից ստացված տվյալների նշված ճանապարհով մեքենաների միջին օրական ինտենսիվությունը վերջին երեք տարիների ընթացքում կազմում է․ 2016թ․՝ 6558 մեքենա; 2017թ․՝ 7010 մեքենա; 2018թ՝․7240 մեքենա։ Շուրջ 18,000 մարդ է բնակվում այն տարածքներում, որոնց հեռավորությունը Ճամփեզրյա կայանից 5 կմ է կամ ավելի քիչ, ներառյալ՝ քաղաք Սպիտակը, Ղուրասալի գյուղը և այլն։ Ենթադրվում է, որ տեղի բնակիչների մի մասը նույնպես կօգտվի Ճամփեզրյա կայանի ծառայություններից։ 
 Ըստ նախնական գնահատումների, ակնկալվում է, որ Ճամփեզրյա կայանը կունենա օրական մոտ 250-300 այցելու: Այցելուների նշված թիվը նաև հիմնավորվում է մերձակա տարածքում գործող հանրախանութների և հանրային սննդի կետերի այցելուների թվով, սակայն ակնկալվում է, որ Կայանի այցելուները կլինեն ավելի շատ՝ ի շնորհիվ իր յուրահատկության։ 

Ճամփեզրյա կայանի եկամուտները կառաջանան խանութի, սրճարանի և այլ ծառայությունների հաշվին, ինչպիսիք են օրինակ՝ բանկոմատների, վճարային տերմինալների համար տարածք տրամադրելը և այլն:

Ճամփեզրյա կայանում վաճառքի ենթակա տեղական արտադրանքները
Ապրանքատեսակների ներքոհիշյալ ցանկը սպառիչ չէ՝ 

o Հուշանվերներ (մոմեր,  մագնիսներ, փայտյա հուշանվերներ, ձեռագործ այլ ապրանքներ),

o մեղր (տարբեր փաթեթավորմամբ),

o պանիր (տարածաշրջանում արտադրվում են պանրի տարբեր տեսակներ):

o կաթնամթերք (ներառյալ պանիր, կաթ, մածուն, կարագ, թթվասեր և այլն)

o հրուշակեղեն,

o ալկոհոլային խմիչքներ, ինչպիսիք են մրգային օղի, գինի (ներառյալ մեղրի գինի) և այլն:

o գյուղատնտեսական արտադրանք,
o Կտրատած թարմ մրգեր- խնձոր, դեղձ, տանձ և այլ մրգերի տեսակներ կարելի է կտրատել և վաճառել Ճամփեզրյա կայանում փոքր բաժիններով (նման փորձ կա եվրոպական որոշ երկրներում և կարելի է այն փորձարկել նաև ՀՀ-ում):

o Ոչ ավանդական գյուղատնտեսական ապրանքներ, որոնք ՀՀ համար ավանդական չեն, ինչպիսիք են ստեվիան, բրոկկոլին և այլն:

o Սառեցված կիսաֆաբրիկատ արտադրանք, չնայած որ նման արտադրողներ կան՝ ամռանը այդ ապրանքների արտադրությունը կազմակերպելը դժվար է,

o Պահածոյացված մրգեր և բանջարեղեն,

o Սերմերի յուղեր,

o Թեյ և խոտաբույսեր, համեմունքներ:

o Տեքստիլ (օրինակ `ավանդական գործվածքները),

o և այլն:

Պետք է հաշվի առնել, որ արտադրանքը, հնարավորության դեպքում, պետք է ներկայացվի նաև փոքր բաժիններով հատուկ զբոսաշրջիկների համար:

Ճամփեզրյա կայանի հիմնական հարմարությունները

· Ավտոկայանատեղի՝ ինչպես մեծ, այնպես էլ փոքր տրանսպորտային միջոցների համար – մոտավորապես 1600 ք․մ։ 

· Հիմնական շինությունը –մոտ  400 ք․մ, ներառյալ՝

· Խանութ - 100  ք․մ, որտեղ առկա են ապրանքների կարճատև պահման, ցուցադրման և ինքնասպասարկմամբ վաճառքը կազմակերպելու համար նախատեսված լամինատե դարակաշարեր և ցուցափեղկ-սառնարաններ, իրերի մետաղական պահոց և այլ անհրաժեշտ կահավորանք, ինչպես նաև վաճառքը կազմակերպելու համար անհրաժեշտ դրամարկղային մեքենա, ապրանքների սկաներ, կշեռքներ և մասնագիտացված ծրագիր։

· Ինֆորմացիոն կենտրոն, որտեղ առկա են՝ տեղեկատու և այցելուների համար նախատեսված բազմոցներ, սեղան, հեռուստացույց, տարբեր տեղեկատվական նյութերի համար նախատեսված ցուցափեղկ։

· Սրճարան, որտեղ առկա են՝ սեղաններ և աթոռներ հիմնական սրահում նախատեսված  միաժամանակյա 40 այցելուների համար և 8 հոգու համար նախատեսված բարի սեղաններ և աթոռներ։ 

· Խոհանոց, որտեղ առկա են՝ ցուցափեղկ-սառնարան, էլեկտրական վառարան՝ նախատեսված տարբեր ճաշատեսակների պատրաստման համար, պիցցա պատրաստելու համար նախատեսված ջեռոց, սուրճի պատրաստման մեքենա, կտրատող սարքավորում, լվացարան, աշխատանքային սեղան և այլ անհրաժեշտ սարքավորումներ։
· Առաջին բուժօգնության կետ, որտեղ առկա են՝ բժշկական  մհահիճ հետազոտման համար, պահարաններ և սեղան։

· Վարչական տարածք (գրասենյակներ և սեմինարների/հանդիպումների սրահ), որտեղ առկա են գրասեղաններ, պահարաններ, համակարգիչներ, պրոյեկտոր, գրատախտակ: Գրասենյակներից մեկը նախատեսված է Հիմնադրամի Լոռու մարզի ներկայացուցչի համար։ 

· Պահեստ ապրանքների մատակարարման և պահպանման համար, որտեղ առկա են դարակաշարեր, սառնարան, ինչպես նաև վակումային փաթեթավորման սարքավորում։

· Զուգարաններ՝ նախատեսված կանանց, տղամարդկան և հաշմանդամների համար։
· Բացօդյա կանաչ տարածք՝ կարող է կիրառվել բացօդյա միջոցառումների, փառատոնների, առևտրային տոնավաճառների համար։

Ողջ տարածքը ունենալու է անվտանգության և տեսահսկման համակարգեր։ Ճամփեզրյա կայանի հատակագիծը և նկարները ներկայացված են ստորև։ 

ՀՀ Լոռու մարզի ճամփեզրյա կայանի հատակագիծը և նկարները

Կայանի հատակագիծը

Խանութի հատված 

Սրճարանի հատված

Տեղեկատվական կոնտրոն

Գրասենյակներ և հանդիպումների սրահ

II. ԸՆԹԱՑԱԿԱՐԳԻՆ ՄԱՍՆԱԿՑԵԼՈՒ ՊԱՅՄԱՆՆԵՐԸ

2. «Գնումների մասին» ՀՀ օրենքի 7-րդ հոդվածի համաձայն` ցանկացած անձ, անկախ նրա օտարերկրյա ֆիզիկական անձ, կազմակերպություն կամ քաղաքացիություն չունեցող անձ լինելու հանգամանքից, ունի նախաորակավորման ընթացակարգին մասնակցելու հավասար իրավունք:
3. Նախաորակավորման ընթացակարգին մասնակցելու ցանկություն ունեցող մասնակիցը պետք է` 

1) բավարարի «Գնումների մասին» ՀՀ օրենքի 6-րդ հոդվածի 3-րդ մասի 1-ին կետով սահմանված «Մասնագիտական գործունեության համապատասխանություն պայմանագրով նախատեսված գործունեությանը» որակավորման չափանիշին: Կատարողը պետք է ունենա առնվազն 3 տարվա հանրային սննդի և/կամ առևտրի և/կամ զբոսաշրջության ոլոտների և/կամ զարգացման ծրագրերի իրականացման աշխատանքային փորձ և ունենա երկու 2 մշտական աշխատակից: Ընդ որում պետք է ունենա առնվազն 50,000,000 /հիսուն միլիոն/ ՀՀ դրամի միջին տարեկան շրջանառություն կամ բյուջե վերջին երեք տարիների ընթացքում: 
Մասնակիցը համարվում է սույն ենթակետով նախատեսված որակավորման չափանիշին բավարարող, եթե հայտով ներկայացրել է պահանջվող տեղեկությունները.
4. Մասնակիցները նախաորակավորման ընթացակարգին կարող են մասնակցել համատեղ գործունեության կարգով (կոնսորցիումով)։ Նման դեպքում`

1) նախաորակավորման հայտը ներառում է նաև համատեղ գործունեության պայմանագիր.

2) նախաորակավորման հայտի գնահատման ժամանակ հաշվի են առնվում համատեղ գործունեության պայմանագրի բոլոր անդամների միասնական որակավորումները (համատեղ գործունեության պայմանագրի յուրաքանչյուր անդամի որակավորումը պետք է համապատասխանի այդ պայմանագրով տվյալ անդամի ստանձնած` սույն հրավերով սահմանված որակավորման պահանջներին)․
3) մասնակիցները կրում են համատեղ և համապարտ պատասխանատվություն.

4) համատեղ գործունեության պայմանագրի կողմը (կողմերը) չի (չեն) կարող նույն ընթացակարգին ներկայացնել առանձին հայտ (հայտեր)․
5) կոնսորցիումի անդամի կոնսորցիումից դուրս գալու դեպքում կոնսորցիումի հետ պատվիրատուի կնքած պայմանագիրը միակողմանիորեն լուծվում է և կոնսորցիումի անդամների նկատմամբ կիրառվում են պայմանագրով նախատեսված պատասխանատվության միջոցները։
III. ՊԱՐԶԱԲԱՆՈՒՄ ՍՏԱՆԱԼՈՒ ԵՎ ՀԱՅՏԱՐԱՐՈՒԹՅԱՆ ՄԵՋ 
ՓՈՓՈԽՈՒԹՅՈՒՆ ԿԱՏԱՐԵԼՈՒ ԿԱՐԳԸ 

5. Մասնակիցն իրավունք ունի նախաորակավորման հայտերի ներկայացման վերջնաժամկետը լրանալուց առնվազն երկու օրացուցային օր առաջ հանձնաժողովից պահանջելու նախաորակավորման հայտարարության վերաբերյալ պարզաբանում։ Ընդ որում պարզաբանումը կարող է պահանջվել մինչև սույն կետում նշված օրվա ժամը 12:00-ն (ընթացակարգի անցկացման վայրի ժամանակով): Հանձնաժողովը հարցումը կատարած մասնակցին պարզաբանումը տրամադրում է հարցումը ստանալու օրվան հաջորդող օրացուցային օրվա ընթացքում, բայց ոչ ուշ, քան նախաորակավորման հայտերի ներկայացման վերջնաժամկետը լրանալուց առնվազն 3 ժամ առաջ։
6. Հարցման և տրված պարզաբանման մասին տեղեկատվությունը պատվիրատուն միաժամանակ հրապարակում է տեղեկագրում` առանց նշելու հարցումը կատարած մասնակցի տվյալները։ Որևէ մասնակցի տեղեկություն տրամադրելու դեպքում պատվիրատուն պետք է ապահովի այդ տեղեկության մատչելիությունը բոլոր հնարավոր մասնակիցների համար:
7. Պարզաբանում չի տրամադրվում, եթե հարցումը կատարվել է սույն բաժնով սահմանված ժամկետի խախտմամբ, ինչպես նաև, եթե հարցումը դուրս է սույն հայտարարության բովանդակության շրջանակից։ 

8. Հայտերի ներկայացման վերջնաժամկետը լրանալուց առնվազն երկու աշխատանքային օր առաջ սույն հայտարարության մեջ կարող են կատարվել փոփոխություններ։ Փոփոխություն կատարելու օրվան հաջորդող առաջին աշխատանքային օրը հանձնաժողովի քարտուղարը փոփոխություն կատարելու մասին հայտարարությունը հրապարակում է տեղեկագրում։ 

9. Նախաորակավորման հայտարարության մեջ փոփոխություններ կատարվելու դեպքում նախաորակավորման հայտերը ներկայացնելու վերջնաժամկետը հաշվվում է այդ փոփոխությունների մասին տեղեկագրում հայտարարության հրապարակման օրվանից։ 

IV.  ՆԱԽԱՈՐԱԿԱՎՈՐՄԱՆ ՀԱՅՏԸ ՆԵՐԿԱՅԱՑՆԵԼՈՒ ԿԱՐԳԸ
10. Սույն ընթացակարգին մասնակցելու համար մասնակիցը հանձնաժողովին ներկայացնում է հայտ։ 
11. Նախաորակավորման հայտը մասնակիցը հանձնաժողովին կարող է ներկայացնել`

1) էլեկտրոնային եղանակով` հանձնաժողովի քարտուղարի սույն հայտարարությամբ նախատեսված էլեկտրոնային փոստին ուղարկելու միջոցով.

2) փաստաթղթային ձևով` փակ ծրարով, սոսնձված: Ծրարի վրա նախաորակավորման հայտը կազմելու լեզվով նշվում են` 

ա. պատվիրատուի անվանումը և հայտի ներկայացման վայրը (հասցեն).

բ. ընթացակարգի ծածկագիրը.

գ. «չբացել մինչև հայտերի բացման նիստը» բառերը.

դ. մասնակցի անվանումը (անունը), գտնվելու վայրը և հեռախոսահամարը:

12. Ընթացակարգի հայտերն անհրաժեշտ է ներկայացնել հանձնաժողովին ոչ ուշ, քան սույն հայտարարությունը տեղեկագրում հրապարակվելու օրվանից հաշված 15-րդ օրվա ժամը 12-00-ն: 

Փաստաթղթային ձևով ներկայացվող նախաորակավորման հայտերը հանձնաժողովին անհրաժեշտ է ներկայացնել մինչև սույն կետով սահմանված ժամկետը լրանալը Մ․ Մկրտչյան 5ա հասցեով:
13. Փաստաթղթային ձևով ներկայացված նախաորակավորման հայտերը ստանում և հայտերի գրանցամատյանում գրանցում է հանձնաժողովի քարտուղարը:

Հայտերը քարտուղարի կողմից գրանցվում են գրանցամատյանում` ըստ դրանց ստացման հերթականության` գրանցամատյանում նշելով գրանցման համարը, օրը և ժամը: Մասնակցի պահանջով դրա մասին տրվում է տեղեկանք։ Հայտերը ներկայացնելու վերջնաժամկետը լրանալուց հետո ներկայացված հայտերը գրանցամատյանում չեն գրանցվում և դրանք` ստանալու օրվան հաջորդող երկու աշխատանքային օրվա ընթացքում քարտուղարի կողմից վերադարձվում են:

14. Մասնակիցը նախաորակավորման հայտով ներկայացնում է`

1) իր կողմից հաստատված նախաորակավորման ընթացակարգին մասնակցելու գրավոր դիմում` համաձայն հավելված N 1-ի, 

2) իր կողմից հաստատված հայտարարություն՝ սույն հայտարարությամբ սահմանված որակավորման չափանիշի պահանջներին իր համապատասխանության մասին` համաձայն հավելված N 2-ի,

3) համատեղ գործունեության պայմանագրի պատճենը, եթե մասնակիցները սույն ընթացակարգին մասնակցում են համատեղ գործունեության կարգով (կոնսորցիումով):

4) գնման առարկայի կատարողականի կամ գործառութային (ֆունկցիոնալ) նկարագիր, որը արտացոլում է սույն Ծրագրի գործողության ժամկետի՝ առնվազն 3 տարվա նախագիծ և ներառում է հետևյալը․
· Առաջարկվող մոտեցումը և նախատեսված գործողությունների ցանկը, որոնք անհրաժեշտ են ծրագրի նպատակներին հասնելու համար, ներառյալ առաջարկվող կառավարման կառուցվածքը և անձնակազմը, շուկայավարման ռազմավարություը, անհրաժեշտ հավելյալ ներդրումների և զարգացման տեսլականը, ընթացիկ մոնիտորինգի և արդյունքների գնահատման մոտեցումները և այլ։ 

· Ճամփեզրյա կայանի գործունեության վրա էական ազդեցություն ունեցող գործոնների ամփոփ վերլուծություն (հաճախորդները, մատակարարները, գործըներները, առաջարկվող ծառայությունները և այլն):

· Վերը նշված վերլուծության արդյունքների վրա հիմնված ֆինանսական նախահաշիվ, որը արտացոլում է ծրագրի իրականացման ընթացքում նախատեսված դրամական հոսքերը և ամփոփում է եռամյա ժամանակահատվածում նախատեսված եկամուտները և ծախսերը:

· Ծրագրի կատարմանն ուղղված ռիսկերի և հնարավոր խոչընդոտների նկարագիր։
15. Եթե նախաորակավորման հայտը մասնակիցը ներկայացնում է`

1) փաստաթղթային եղանակով, ապա հայտում ներառվող բոլոր փաստաթղթերը, բացառությամբ սույն հայտարարության 4-րդ կետի 4-րդ ենթակետով նախատեսված փաստաթղթի, ներկայացվում են բնօրինակից և թվով 2 պատճեններից: Փաստաթղթերի փաթեթների վրա համապատասխանաբար գրվում են «բնօրինակ» և «պատճեն» բառերը: Բնօրինակ փաստաթղթերի փոխարեն կարող են ներկայացվել դրանց նոտարական կարգով վավերացված օրինակները.
2) էլեկտրոնային եղանակով, ներկայացվում են բնօրինակի փաստաթղթերից արտատպված (սկանավորված) տարբերակները:
16. Նախաորակավորման հայտերը, հայերենից բացի, կարող են ներկայացվել նաև անգլերեն կամ ռուսերեն: 

17. Ծրարը և սույն հայտարարությամբ նախատեսված` մասնակցի կողմից կազմվող փաստաթղթերը ստորագրում է դրանք ներկայացնող անձը կամ վերջինիս լիազորված անձը (այսուհետ` գործակալ): Եթե նախաորակավորման հայտը ներկայացնում է գործակալը, ապա հայտով ներկայացվում է վերջինիս այդ լիազորությունը վերապահված լինելու մասին փաստաթուղթ: Նպատակահարմարության դեպքում մասնակիցը պահանջվող տեղեկությունները կարող է ներկայացնել սույն հայտարարությամբ առաջարկվող ձևերից տարբերվող այլ ձևերով` պահպանելով պահանջվող վավերապայմանները։
V.  ՆԱԽԱՈՐԱԿԱՎՈՐՄԱՆ ՀԱՅՏԵՐԻ ԲԱՑՈՒՄԸ, ԳՆԱՀԱՏՈՒՄԸ  ԵՎ  
ԱՐԴՅՈՒՆՔՆԵՐԻ ԱՄՓՈՓՈՒՄԸ 

18. Նախաորակավորման հայտերի բացումը, գնահատումը և արդյունքների ամփոփումը կատարվում է նախաորակավորման հայտերի բացման նիստում` սույն հայտարարությունը տեղեկագրում հրապարակվելու օրվանից հաշված 15-րդ օրվա ժամը  12:00-ին  ք. Երևան, Մ․ Մկրտչյան 5ա հասցեում:                                                                                                     
Ընդ որում, հայտերի գնահատումն իրականացվում է հայտերի ներկայացման վերջնաժամկետը լրանալու օրվանից հաշված երեք աշխատանքային օրվա ընթացքում:

19. Նախաորակավորման հայտերի բացման և գնահատման նիստոմ`
1) հանձնաժողովի քարտուղարը տեղեկատվություն է հաղորդում գրանցամատյանում կատարված գրառումների մասին և հանձնաժողովի նախագահին է փոխանցում հայտերի գրանցամատյանը, դրա անբաժանելի մասը հանդիսացող մյուս փաստաթղթերը, գրանցված և (կամ) էլեկտրոնային եղանակով ներկայացված հայտերը.
2) սույն կետի 1-ին ենթակետում նշված փաստաթղթերը նախագահին (նիստը նախագահողին) փոխանցվելուց հետո հանձնաժողովը գնահատում է`

ա. հայտեր պարունակող ծրարները կազմելու և ներկայացնելու համապատասխանությունը սահմանված կարգին և բացում համապատասխանող գնահատված հայտերը.
բ. բացված յուրաքանչյուր ծրարում պահանջվող (նախատեսված) փաստաթղթերի առկայությունը և դրանց, ինչպես նաև էլեկտրոնային եղանակով ներկայացված փաստաթղթերի կազմման համապատասխանությունը սույն հայտարարությամբ սահմանված վավերապայմաններին.

20. Բավարար են գնահատվում սույն հայտարարությամբ նախատեսված պայմաններին համապատասխանող հայտերը: Հակառակ դեպքում նախաորակավորման հայտերը գնահատվում են անբավարար և մերժվում: 

21. Եթե նախաորակավորման հայտերի բացման նիստի ընթացքում իրականացված գնահատման արդյուն​քում մասնակցի հայտում արձանագրվում են անհամապատասխանություններ՝ սույն հայտարարության պահանջների նկատմամբ, ապա հանձնաժողովը մեկ աշխատանքային օրով կասեցնում է նիստը, իսկ հանձնաժողովի քարտուղարը նույն օրը դրա մասին էլեկտրոնային եղանակով տեղեկացնում է մասնակցին՝ առաջարկելով մինչև կասեցման ժամկետի ավարտը շտկել անհամապատասխանությունը: Ընդ որում սույն կետում նշված`

1) առաջարկության մեջ պարտադիր և մանրամասն նկարագրվում են արձանագրված անհամապատասխանությունները.
2) առաջարկությունն ուղարկվում է մասնակցի` սույն հայտարարության մեջ նշված քարտուղարի էլեկտրոնային փոստից մասնակցի դիմումում նշված էլեկտրոնային փոստին ուղարկելու միջոցով: 
22. Եթե սույն հայտարարության 21-րդ կետով սահմանված ժամկետում մասնակիցը շտկում է արձանագրված անհամապատասխանությունը, ապա վերջինիս հայտը գնահատվում է բավարար: Հակառակ դեպքում հայտը գնահատվում է անբավարար և մերժվում է: Մասնակիցը շտկված փաստաթղթերը ներկայացնում է սույն ընթացակարգին մասնակցելու դիմումում նշված էլեկտրոնային փոստից հանձնա​ժողովի քարտուղարի` սույն հրավերով նախատեսված էլեկտրոնային փոստին ուղարկելու միջոցով:

23. Հանձնաժողովի անդամը կամ քարտուղարը չի կարող մասնակցել հանձնաժողովի աշխատանքներին, եթե նախաորակավորման հայտերի բացման նիստում պարզվում է, որ վերջիններիս կողմից հիմնադրված կամ բաժնեմաս (փայաբաժին) ունեցող կազմակերպությունը, կամ իրենց մերձավոր ազգակցությամբ կամ խնամիությամբ կապված անձը (ծնող, ամուսին, երեխա, եղբայր, քույր, ինչպես նաև ամուսնու ծնող, երեխա, եղբայր կամ քույր) կամ այդ անձի կողմից հիմնադրված կամ բաժնեմաս (փայաբաժին) ունեցող կազմակերպությունը տվյալ ընթացակարգին մասնակցելու համար ներկայացրել է հայտ: Եթե առկա է սույն կետով նախատեսված պայմանը, ապա նախաորակավորման հայտերի բացման նիստից անմիջապես հետո սույն ընթացակարգի առնչությամբ շահերի բախում ունեցող հանձնաժողովի անդամը կամ քարտուղարը ինքնաբացարկ է հայտնում ընթացակարգից: 
24. Հայտերը բացման, գնահատման և արդյունքների ամփոփման մասին կազմվում է արձանագրություն, որով հաստատվում է նաև նախաորակավորված մասնակիցների ցուցակը: Հանձնաժողովի քարտուղարը հայտերի նիստի ավարտին հաջորդող աշխատանքային օրը`

1) իր և հանձնաժողովի` հայտերի բացման նիստին ներկա անդամների կողմից ստորագրված շահերի բախման բացակայության մասին հայտարարությունների բնօրինակներից արտատպված (սկանավորված) տարբերակները հրապարակում է տեղեկագրում.
2) սույն հայտարարությամբ նախատեսված պայմաններին անբավարար գնահատված հայտեր ներկայացրած մասնակիցներին ծանուցում է նախաորակավորման հայտերի մերժման հիմքերի մասին:

25. Երկու փուլով մրցույթի գնման գործընթացին հետագա մասնակցության իրավունք են ստանում նախաորակավորված մասնակիցների ցուցակում ընդգրկված մասնակիցները: Այս կապակցությամբ հանձնաժողովի քարտուղարը նախաորակավորման ընթացակարգի արդյունքների ամփոփման մասին գնահատող հանձնաժողովի կողմից արձանագրությունը հաստատվելու օրվան հաջորդող երեք աշխատանքային օրվա ընթացքում էլեկտրոնային եղանակով նախաորակավորված բոլոր մասնակիցներին միաժամանակ տրամադրում (ուղարկում) է հրավեր:


26. Հայտերը ներկայացվում են երկու փուլով: Առաջին փուլի հայտը, որը չի պարունակում գնային առաջարկ, ներառում է մասնակցի առաջարկները հրավերով ներկայացված գնման առարկայի կատարողականի կամ գործառութային (ֆունկցիոնալ) նկարագրերի վերաբերյալ (նկարագրերի առաջարկ): Մասնակիցը նկարագրերի առաջարկի հիմնավորման նպատակով առաջին փուլի հայտով կարող է ներկայացնել հիմնավորող փաստաթղթեր, տեղեկություններ, եզրակացություններ և այլ նյութեր:

         27. Մասնակիցը առաջին փուլի հայտը ներկայացնում է գնահատող հանձնաժողովի քարտուղարին հասցեագրված թղթային կամ էլեկտրոնային գրությամբ, մինչև առաջին փուլի հայտերը ներկայացնելու համար հրավերով նախատեսված ժամկետի ավարտը:

    28. Գնահատող հանձնաժողովի քարտուղարն առաջին փուլի հայտերը ներկայացնելու վերջնաժամկետը լրանալու օրվան հաջորդող`

1) երեք աշխատանքային օրվա ընթացքում հայտերի պատճենները փոխանցում է պատասխանատու ստորաբաժանմանը.

2) ոչ ուշ, քան տասն օրվա ընթացքում նախաորակավորված բոլոր մասնակիցներին հրավիրում է միաժամանակյա բանակցությունների: Բանակցություններ կազմակերպելու մասին ծանուցումը գնահատող հանձնաժողովի քարտուղարը մասնակիցներին ուղարկում է էլեկտրոնային եղանակով` նշելով բանակցությունների անցկացման վայրը, օրը և ժամը` ոչ ուշ, քան բանակցությունների անցկացման օրվանից երեք աշխատանքային օր առաջ: Բանակցություններին, խորհրդատուի կարգավիճակով, կարող են հրավիրվել նաև այլ անձինք: Նկարագրերի առաջարկ ներկայացրած մասնակցի հետ առանձին բանակցություններն արգելվում են: Բանակցությունների արդյունքում կազմվում է գրավոր արձանագրություն, որն ստորագրում են բանակցությունների մասնակիցները: Արձանագրությունը գնման ընթացակարգի արձանագրության մասն է:

   29. Բանակցությունների արդյունքում պատասխանատու ստորաբաժանումը հաստատում և հաստատման օրվան հաջորդող երեք աշխատանքային օրվա ընթացքում գնահատող հանձնաժողովի քարտուղարին է տրամադրում գնման վերանայված հայտը, որը ներառում է`

1) գնման առարկայի կատարողականի կամ գործառութային (ֆունկցիոնալ) վերջնական նկարագրերը, որոնք պետք է ներկայացվեն բավարար ճշտությամբ` հնարավորություն տալով մասնակիցներին և պատվիրատուին ճշգրիտ ընկալել պայմանագրի առարկան.

2) մասնակիցների որակավորման չափանիշների գնահատման համար սույն կարգով ներկայացված պահանջները.

3) գնման առարկա հանդիսացող ապրանքների մատակարարման, աշխատանքների կատարման կամ ծառայությունների մատուցման համար պահանջվող լիցենզիաների ցանկը, եթե կնքվելիք պայմանագրի կատարումն օրենքով համարվում է լիցենզավորման ենթակա գործունեություն.

4) մասնակիցների հայտերի գնահատման ժամկետը, որը չի կարող գերազանցել երեսուն աշխատանքային օրը: Ընդ որում, ժամկետի հաշվարկն իրականացվում է հայտերի ներկայացման վերջնաժամկետը լրանալու օրվանից:

30. Գնահատող հանձնաժողովի քարտուղարը`

1) սույն կարգի համաձայն գնահատում և ապահովում է գնման վերանայված հայտի համապատասխանությունը Գնումների մասին Հայաստանի Հանրապետության օրենսդրությամբ սահմանված պահանջներին.

2) գնման վերանայված հայտն ստանալու օրվան հաջորդող հինգ աշխատանքային օրվա ընթացքում երկրորդ փուլի հրավերը (վերջնական հրավերը)` կից գրությամբ, էլեկտրոնային եղանակով, միաժամանակ ուղարկում է նախաորակավորված բոլոր մասնակիցներին և առաջարկում ներկայացնել երկրորդ փուլի հայտ:

31. Երկրորդ փուլի հայտերը ներկայացնելու համար նախատեսվող ժամկետը պետք է պակաս չլինի քսան օրացուցային օրվանից, որը հաշվարկվում է վերջնական հրավերը նախաորակավորված մասնակիցներին ուղարկվելու օրվանից:

32. Երկրորդ փուլի հայտը մասնակիցը ներկայացնում է «Գնումների մասին» ՀՀ օրենքի 30-րդ հոդվածի 2-րդ և 3-րդ մասերի համաձայն կազմված ծրարով: Ընդ որում, գնային առաջարկը, որը պետք է դրվի նշված ծրարում, ներկայացվում է փակ` սոսնձված առանձին ծրարով, որի վրա կատարվում են հետևյալ գրառումները`

1) «Գնային առաջարկ» բառերը.

2) ընթացակարգի ծածկագիրը.

3) «Չբացել մինչև գնային առաջարկների բացման նիստը» բառերը.

4) մասնակցի անվանումը (անունը), գտնվելու վայրը և հեռախոսահամարը:

48. Երկրորդ փուլի հայտը ներառում է մասնակցի կողմից հաստատված`

1) գնման ընթացակարգին մասնակցելու մասին դիմում.

2) գնային առաջարկ` մեկ բնօրինակ.

3) որակավորման չափանիշներին մասնակցի համապատասխանությունը հիմնավորող փաստաթղթերը` մեկ բնօրինակ և հրավերով նախատեսված թվով պատճեններ.

4) տեխնիկական առաջարկ` մեկ բնօրինակ և հրավերով նախատեսված թվով պատճեններ: Տեխնիկական առաջարկը պետք է հնարավորինս համապատասխանի «Գնումների մասին» ՀՀ օրենքի 13-րդ հոդվածի 1-ին, 2-րդ, 3-րդ և 5-րդ մասերի պահանջներին.

5) հայտի ապահովում` մեկ բնօրինակ:

33. Երկրորդ փուլի հայտերը բացվում են «Գնումների մասին» ՀՀ օրենքի 33-րդ հոդվածի համաձայն՝ հաշվի առնելով, որ`

1) հրավերին համապատասխանող գնային առաջարկներ պարունակող ծրարները չեն բացվում, դրանք դրվում են առանձին ծրարի (տուփի) մեջ, որը սոսնձվում և փակվում է.

2) ծրարի (տուփի) վրա ստորագրում են նիստին ներկա գնահատող հանձնաժողովի անդամները և քարտուղարը, որն այն վերցնում է ի պահ և ապահովում է դրա առանձնացված պահպանումը` հատուկ պահոցում.

3) արգելվում են տուփի կամ դրա մեջ դրված ծրարների բացումը կամ որևէ այլ կերպ մասնակիցների գնային առաջարկների հետ ծանոթանալուն ուղղված գործողությունները:

34. Հայտերը գնահատվում են հետևյալ չափանիշներով`

 
	Գնահատման չափանիշը
	Նվազագույն միավորը
	Առավելագույն միավորը

	Մասնագիտական փորձառություն
	Առկա է կամ բացակայում է

	Տեխնիկական միջոցներ
	

	Ֆինանսական միջոցներ
	

	Աշխատանքային ռեսուրսներ
	15
	25

	Տեխնիկական առաջարկ
	55
	75

	Ընդամենը
	70
	100


 
1) «Մասնագիտական փորձառություն», «Տեխնիկական միջոցներ» և «Ֆինանսական միջոցներ» չափանիշների մասով մասնակցի որակավորումը գնահատվում է «Առկա է», եթե մասնակիցը համապատասխանում է այդ չափանիշների մասով սույն կարգի համաձայն հրավերով նախատեսված նվազագույն պահանջներին.

2) «Աշխատանքային ռեսուրսներ» չափանիշի մասով հրավերի պահանջներին առավելագույնս համապատասխանող մասնակցի որակավորումը գնահատվում է «25» միավոր` լավագույն առաջարկ: Լավագույն առաջարկի համեմատությամբ գնահատվում են մնացած բոլոր մասնակիցների որակավորումները.

3) լավագույն տեխնիկական առաջարկ ներկայացրած մասնակցի (մասնակիցների) առաջարկը գնահատվում է «Տեխնիկական առաջարկ» չափանիշի գնահատման մասով նախատեսված առավելագույն` «75» միավորով: Լավագույն գնահատված տեխնիկական առաջարկի համեմատությամբ գնահատվում են մնացած բոլոր տեխնիկական առաջարկները:

35. Հրավերի նվազագույն պահանջները չբավարարող հայտերը համարվում են անբավարար և մերժվում են:

36. Հայտերի գնահատման արդյունքների վերաբերյալ հանձնաժողովի անդամներն ստորագրում են արձանագրություն: Գնահատող հանձնաժողովի քարտուղարը երեք աշխատանքային օրվա ընթացքում արձանագրությունը գրավոր ծանուցմամբ` էլեկտրոնային եղանակով, միաժամանակ ուղարկում է հայտեր ներկայացրած բոլոր մասնակիցներին: Ծանուցմամբ նաև նշանակվում են գնային առաջարկների բացման նիստի օրը, վայրը և ժամը, բայց ոչ շուտ, քան ծանուցում ուղարկվելու օրվան հաջորդող հինգ աշխատանքային օրվա ընթացքում:

37. Գնային առաջարկների բացման նիստին կարող են ներկա գտնվել բավարար գնահատված հայտեր ներկայացրած մասնակիցները կամ նրանց ներկայացուցիչները: Գնային առաջարկների բացման նիստում գնահատող հանձնաժողովի քարտուղարը`

1) հրապարակում է մասնակիցների որակավորման չափանիշների և տեխնիկական առաջարկների գնահատման արդյունքները` համաձայն գնահատման արձանագրության.

2) բացում է բավարար գնահատված մասնակիցների գնային առաջարկներ պարունակող ծրարները և հայտարարում յուրաքանչյուր մասնակցի գնային առաջարկը` ընդհանուր գումարով՝ հիմք ընդունելով տառերով գրվածը:

38. Գնային առաջարկների բացման նիստն արձանագրվում է։ Արձանագրությունն ստորագրում են նիստին ներկա հանձնաժողովի անդամները և քարտուղարը: Գնահատող հանձնաժողովի քարտուղարը նիստին հաջորդող աշխատանքային օրվա ընթացքում արձանագրությունը գրավոր ծանուցմամբ` էլեկտրոնային եղանակով, միաժամանակ ուղարկում է բավարար գնահատված հայտեր ներկայացրած բոլոր մասնակիցներին:

39. Մասնակիցների հայտերը գնահատվում են հետևյալ կարգով`

1) որակավորված մասնակիցներից նվազագույն գնային առաջարկ ներկայացրած մասնակցի ֆինանսական առաջարկը գնահատվում է հարյուր միավոր, իսկ մյուս մասնակիցների ֆինանսական առաջարկներին տրվող միավորները հաշվարկվում են հետևյալ բանաձևով`

 
 ԳՄ= ՆԳ X 100/ԳԳ,

 
 որտեղ`

ԳՄ-ն գնային առաջարկին տրվող միավորն է,

ՆԳ-ն նվազագույն գինն է,

ԳԳ-ն գնահատվող մասնակցի առաջարկած գինն է,

2) տեխնիկապես բավարար գնահատված յուրաքանչյուր մասնակցին տրվող գնահատականը հաշվարկվում է հետևյալ բանաձևով`

 
 ՄԳ = (ԳՄ X 0.7) + (ՏԱ X 0.3),

 
 որտեղ`

ՄԳ-ն մասնակցին տրվող գնահատականն է,

ԳՄ-ն մասնակցի գնային առաջարկին տրված միավորն է,

ՏԱ-ն մասնակցի որակավորման հատկանիշներին և տեխնիկական առաջարկին տրված միավորն է.

40. Ընտրված մասնակից է ճանաչվում այն մասնակիցը, որին տրված գնահատականը (ՄԳ) ամենաբարձրն է:

41. Եթե ընտրված մասնակցի գնային առաջարկը գերազանցում է այդ գնումը կատարելու համար նախատեսված ֆինանսական հատկացումների չափը, ապա պատվիրատուն կարող է ընտրված մասնակցին առաջարկել նվազեցնել իր գնային առաջարկը: Անհամաձայնության դեպքում տվյալ մասնակցի հայտը մերժվում է, և պատվիրատուն բանակցությունների է հրավիրում հաջորդող տեղ զբաղեցրած մասնակցին, իսկ վերջինիս անհամաձայնության դեպքում մրցույթը հայտարարվում է չկայացած:

42. Ընտրված մասնակցի հետ պայմանագիրը կնքվում է «Գնումների մասին» ՀՀ օրենքի 10-րդ և 36-րդ հոդվածներով նախատեսված կարգով:

Սույն հայտարարության հետ կապված լրացուցիչ տեղեկություններ ստանալու համար կարող եք դիմել հանձնաժողովի քարտուղար` Ա․ Նամալյան:


Հեռախոս +374 541648
Էլ. փոստ procurement@smednc.am 
Պատվիրատու`    «Հայաստանի փոքր և միջին ձեռնարկատիրության զարգացման ազգային կենտրոն» հիմնադրամ։
Հավելված N 1

-----------------------  ծածկագրով երկու փուլով 

մրցույթի նախաորակավորման 

ընթացակարգի հայտարարության
ԴԻՄՈՒՄ*
նախաորակավորման ընթացակարգին մասնակցելու  

                                                             

        հայտնում է, որ ցանկություն ունի մասնակցել
                           մասնակցի անվանումը 
--------------------------- կողմից   --------------------- ծածկագրով երկու փուլով մրցույթի նախաորակավորման ընթացակարգին և նախաորակավորման հայտարարության պահանջներին համապատասխան ներկայացնում  է հայտ:
                                         -ի հարկ վճարողի հաշվառման համարն է` 


:

          մասնակցի անվանումը                                                                                                                 հարկի վճարողի հաշվառման համարը

                                                 -ի էլեկտրոնային փոստի հասցեն է` 


:

              մասնակցի անվանումը                                                                                                                           էլեկտրոնային փոստի հասցեն
    ___________________________________________________ 
                _____________

 մասնակցի անվանումը  (ղեկավարի պաշտոնը, անուն ազգանունը)                                                                              ստորագրություն
Կ. Տ.

 


Հավելված  N 2

------------------------  ծածկագրով երկու փուլով

 մրցույթի նախաորակավորման 

ընթացակարգի հայտարարության

ՀԱՅՏԱՐԱՐՈՒԹՅՈՒՆ
«Մասնագիտական գործունեության համապատասխանություն պայմանագրով 

նախատեսված գործունեությանը» որակավորման չափանիշին համապաստախանության մասին






         հայտարարում և հավաստում է, որ հայտը ներկայացնելու 



   մասնակցի անվանումը

տարվա և դրան նախորդող երեք տարիների ընթացքում մատուցել է ներքոհիշյալ ծառայությունները` 
	
Նախաորակավորման հայտը ներկայացնելու տարվա և դրան նախորդող երեք տարիների ընթացքում պատշաճ ձևով իրականացրած պայմանագրեր/ծրագրեր

	հ/հ
	Առարկան/հակիրճ նկարագիրը
	Համապատասխան հղումներ և կապ հաստատելու կոնտակտային տվյալները

	տարեթիվը`............ թվական, միջին տարեկան շրջանառություն/բյուջե ․․․․․․ ՀՀ դրամ

	1
	
	

	2
	
	

	...
	
	

	տարեթիվը`............ թվական, միջին տարեկան շրջանառություն/բյուջե ․․․․․․ ՀՀ դրամ

	1
	
	

	2
	
	

	...
	
	

	տարեթիվը`............ թվական, միջին տարեկան շրջանառություն/բյուջե ․․․․․․ ՀՀ դրամ

	1
	
	

	2
	
	

	...
	
	


 ___________________________________________________ 
                _____________

 մասնակցի անվանումը  (ղեկավարի պաշտոնը, անուն ազգանունը)                                                                              ստորագրություն
    Կ. Տ.

